
mana

Kei tënei pukapuka he körero mö te
mätauranga motuhake me ëtahi
whakamärama möu, mehemea e
mäharahara ana koe mö tö tamaiti. E
whakamöhio atu ana hoki i ëtahi o ngä
kaimahi Mäori o He Tohu Umanga
Mätauranga (GSE) o Te Tähuhu o te
Mätauranga, e mahi tahi ana i te taha
o ëtahi whänau me ëtahi tamariki. Ka
whakamärama atu hoki i ngä wähi e
kitea ai ngä möhiohio whänui mö ngä
ratonga mätauranga motuhake.

Kei muri o te pukapuka ngä taipitopito
whakapä ki ngä tari GSE katoa o te motu.

Tërä pea, käore ngä akoranga o tö tamaiti e eke ana
ki te taumata o öna pükenga i a ia e mahi noa ana i
roto i ngä taiao akoranga, taiao akomanga ränei. Tërä
pea, me whiwhi äwhina rawa, pënei i: te hötaka
mätauranga mö te takitahi; te whakaritenga
whanonga, hötaka whanonga ränei; te whakaakoranga
motuhake; te kaihaumanu ähuatanga nekeneke; te
whakaputa körero me te reo; te whakamahi rawa
motuhake ränei.

Mehemea, ki töu whakaaro, me whiwhi äwhina kë
tö tamaiti, me tö hiahia möhio he aha atu ngä
ähuatanga e wätea mai ana ki a ia, arä anö ëtahi
tängata hei whakapätanga atu mähau. 

Mehemea käore anö tö tamaiti kia haere ki te kura,
ka taea e koe te körero ki te täkuta o tö whänau, te
kaiwhakarato Hauora o te Iwi, te Plunket, te kaimätai
mätauranga o ngä Mätua hei Kaiako Tuatahi, ngä
kaimahi ränei o te pütahi köhungahunga haere ai ia. 

Mehemea käore anö tö tamaiti kia tïmata i te kura,
haere hängai ki te tari o tëtahi kaimätai o He Tohu
Umanga Mätauranga (GSE), e pätata mai ana ki a
koe, ki reira rapu äwhina ai.  Kei muri, o te pukapuka
nei ngä taipitopito whakapä ki a rätou.  

Tënei mea te Mätauranga Motuhake
Ka ähei pea tö tamaiti ki ngä ratonga mätauranga
motuhake mehemea:

• he hauätanga tinana töna

• he hauätanga ä-hinengaro töna

• he hauätanga whakarongo, he hauätanga titiro
öna (he hauätanga ä-rongo)

• he uaua ki a ia te ako, te whitiwhiti, te mahi tahi
ränei ki ëtahi atu

• raruraru ai ia i öna kare-ä-roto, me töna whanonga.

awhi
Mehemea he mäharahara öu mö tö tamaiti, ahakoa,
kei te kura tuatahi, kura tuarua ränei, me whakapä
atu koe ki töna kaiako, te kaiako tiaki i töna akomanga,
te tumuaki ränei. Mä te kura hoki ngä matea o tö
tamaiti e tiaki, heoi anö, mehemea he kaitä öna matea,
mä He Tohu Mätauranga (GSE) e tiaki.

Utua ai e He Tohu Umanga Mätauranga (GSE) ëtahi
Pouärahi-ä-Takiwä me ëtahi Kaitakawaenga ki te
mahi i te taha o ngä kaimahi o GSE, kia taea ai e ngä
kaimahi te whakarato i ngä ratonga ki ngä tamariki
me ö rätou whänau.





Hei tauira: kia tukua te ingoa o tëtahi tamaiti ki GSE,
tërä pea ka haere a Rongo ki te tütaki i taua tamaiti
me töna whänau i mua i te whakatütanga i te hui
tuatahi ki te taha o ngä kaimahi mätauranga motuhake. 
Ka körero ia ki te whänau i te wähi e pai ana ki a rätou.
Tërä pea, ki te käinga, te marae, te kura, te wharekura,
te köhanga reo ränei. Kei a rätou te tikanga.  Ka körero
ia ki te whänau mö te ähua o te mätauranga motuhake.
Ka whakamärama ia i ngä mahi a GSE, arä, te
whakamöhio atu i öna hoamahi, kia tau pai ai te
whänau mö te hui e tü mai ana.

He maha ana huarahi mahi.

Mai i tënei ka noho ko ia hei kaitakawaenga i waenga
i a GSE me te whänau. 

Hei tä Rongo, ko tëtahi tino wähanga o tana mahi he
hanga hononga ahurea-tika i waenga i te katoa o ngä
tängata tautoko i te tamaiti whai matea mätauranga
motuhake. 

I roto i ana mahi hei Kaitakawaenga – i roto i te röpü
whänui – äwhina ai ia, mä te whakawhanake, te
whakamahi, te aro turuki me te aromätai i ngä
whakaritenga mätauranga mö te tamariki. 

Ko tëtahi anö o äna mahi he körero ki ngä tängata e
mahi tahi ana ki ngä tamariki whai matea mätauranga
motuhake, pënei i te kaiako, ngä whänau me ngä
tängata o ngä pokapu tüao me te käwanatanga.

“Kaha ai au kia märama rätou he tino mea nui a rätou
mahi tautoko i ënei tamariki. He rawe rawa atu ki a
au te mahi tahi ki ënei tamariki. Ki a au nei he tängata
ahurei, he tängata tino hirahira.”

tamariki

Kei Murihiku te wähi mahi o Ngarongo Donaghy. Kua
nuku atu i te tekau tau ia ki töna türanga kaitakawaenga,
ä, he rawe ki a ia te kite i ngä waiaro o nga tamariki
matea mätauranga motuhake, e pai ake ana.

“I ëtahi wä haere mai ai ngä whänau ki a au, me te
whakaaro he aha rä ka taea mö ä rätou tamariki – uru
mai ana te marutuna, kia möhiotia ngä paetae ka taea
– kia möhio hoki ngä mätua i ngä ähuatanga o te ako
me te whakawhanake ka taea e te tamaiti – mïharo
ana.”

He Pouärahi-ä-Takiwä hoki tëtahi atu o ngä mahi a
Ngarongo (Rongo), tënei uri ö Ngäti Haua o Waikato. 

I roto i ana mahi Kaitakawaenga, mahi ai ia i te taha
o etahi kaimätai mätauranga motuhake. Äwhina ai ia
i a rätou ki te whakarato ratonga e tika ai ngä tikanga
mö te tamariki Mäori me te taiohi Mäori, ö rätou
whänau me ngä kaimätai hoki. 

He whänui ngä huarahi whakamahia ai e ia.

Ngarongo Donaghy,
Kaitakawaenga
He Tohu Umanga Ma-tauranga
(GSE) o Te Ta-huhu o te Ma-tauranga 

Tiaki Hunia
Kaiwhakahaere Ratonga (te rarangi i muri tuarua mai
te taha maui), Te Ta-huhu o Te Ma-tauranga, Ma-tauranga
Motuhake (GSE) me te ro-pu- aronga Ma-ori.

Ko Tiaki Hunia (Ngati Awa, Te Aupouri, Ngati Pikiao)
te tangata ärahi i te röpü aronga Mäori, o te tari, o te
taone nui o Tamaki Makaurau.

Tekau mä ono te röpü aronga Mäori, Päkehä atu, e
mahi ana ki te taha o te hunga köhungahunga me ngä
kura. Ko tä rätou, he whakarato ratonga ahurea-tika
mö ngä tamariki Mäori, ngä rangatahi me ö rätou
whänau o te rohe o te taone nui o Tamaki Makaurau. 
Kei tënei röpü tëtahi pouwhakatikatika reo körero,
tëtahi pouwhakamatau hinengaro, tëtahi pouarahi
mätauranga motuhake, tetahi kaitakawaenga, tëtahi
pouako kohungahunga, tëtahi kuia me tëtahi kaumätua. 

Hei tä Tiaki körero, he maha ngä ähuatanga ka puta,
kia whakamöhiotia atu tëtahi tamaiti ki a rätou. Otirä,
he tamaiti whai matea mätauranga motuhake o tëtahi
kura, nö reira, e tika ana kia tino tautokotia. 

Nga- Kamahi o He Tohu Umanga Ma-tauranga
aroha

Ka tino mahi tahi atu a GSE i te taha o tëtahi
Kaitakawaenga Akoranga me te Whanonga, i te kura
ränei, kia möhiotia ai ngä matea o te tamaiti. Ka hui
ana, ka äta körerotia e Tiaki me tana röpü ënei matea
i mua i te whakaritenga ko wai rä te kaimahi matua. 
Ka haere te kaimahi matua ki te tütaki i te whänau
kia tau ai ngä ähuatanga i waenganui i a ia me te
whänau. 

“Koinei tä mätou tino huarahi mahi – arä, he tütaki
atu i te whänau i te tuatahi,” te körero a Tiaki. 

Kia tautoko mai te whänau, hei reira rawa ngä
aromatawai whakahaeretia ai. I ëtahi wä ka rua pea
ngä mahi. Hei konei hoki rätou katoa ko ngä kaiako
me ngä whänau äta körero ai. Ka äta mätakihia te
tamaiti i roto i te akomanga. 

Mai i konei, ka whakawhanaketia tëtahi whakaritenga
mätauranga, mai i te rärangi whakahau. E toru ngä
wähanga o ngä whakaritenga: te aromatawai, te
whakahaere me te aro turuki. 

“I ëtahi o ngä whakaritenga ka whakaurua atu ëtahi
whakaritenga motuhake hei whakamahi mä te kaiako,
pënei i Te Mana Tikitiki (he whakaritenga whanonga),
he wä ränei ki te taha o tëtahi kaiäwhina mätauranga
motuhake,” te körero a Tiaki. 

“He tino mea nui kia mahi tahi katoa mätou, ä, kia
kaua e wehea mai ngä mahi mai i ngä kaiako me te
whänau. He mea tino nui kia mahi tahi mai ngä
whänau i roto i ngä rapanga whakatika.” 



Hineuru Timutimu
Pouwhakamatau Hinengaro,
He Tohu Umanga Ma-

tauranga  (GSE), o te Ta-huhu
o te Ma-tauranga 

Nö Te Ati Awa, nö Tühoe a Hineuru. Tokoiti noa ngä Mäori
o te motu, kua rëhitatia hei pouwhakamatau hinengaro. 
I tënei wä kei Kirikiriroa töna wähi mahi, heoi anö, haere
ai ia ki roto katoa i te rohe whaka-te-tonga o Tainui. 

Kei roto a Hineuru i tëtahi röpü kaiwawao wawe, nä reira,
he köhungahunga katoa äna tamariki. Hei kö ake nei a
Hineuru wehe atu ai i Kirikiriroa ki tëtahi türanga ähua
rite anö ki tënei mahi, ki GSE i Tauranga. I roto i äna mahi,
äwhina ai a Hineuru i ngä whänau me ngä pouako
köhungahunga, kia oti ai i a rätou he whakatau tino pai
hei tautoko i ngä akoranga o ngä tamariki. 

I te tuatahi, ka körero ia ki te whänau o te tamaiti me ngä
pouako köhungahunga. Ko rätou katoa ki te täutu i ngä
äwangawanga me ngä tümanako mö te tamaiti. Ka körero
hoki ia ki a rätou mö ngä whäinga ako ka taea i mua i te
whakahaerenga i tëtahi aromatawai ökawa. 

Ki te tino äwangawanga te whänau o te tamaiti me ngä
kaimätai mö ngä pükenga päpori o te tamaiti, i roto i te
aromatawai, ka hängai te titiro a Hineuru ki te ähua täkaro
me te pähekoheko a te tamaiti ki ëtahi atu. Ä, ka täkaro
atu anö hoki ia ki te taha o te tamaiti. Tërä pea, ka
whakaarotia e ia te ähua whitiwhiti a te tamaiti, öna
pükenga whanake ä-tinana, me töna ähua ako.  He nui
anö hoki ngä wä, ka tono ia, kia äta mätaki anö ngä mätua
me ngä kaimätai mätauranga i te whanonga o te tamaiti
i ngä wä kei a rätou te tamaiti. Ko tä rätou, he kohi mai
i ëtahi möhiohio motuhake mö Hineuru. 

E kï ana a Hineuru he tino whänui te huarahi wawao
wawe. I ëtahi wä he kaitakawaenga ia i waenganui i ngä
kaimätai motuhake, me ngä kaihaumanu o töna tïma, ngä
höhipera ä-rohe me ngä tängata o te hapori e manaaki
ana i te tamaiti. Ko ngä möhiohio ka riro mai i a Hineuru
ka whakaaturia e ia ki ngä mätua me ngä kaiako. Koinei
katoa te röpü awhi i te tamaiti. 

“E whakapono ana au, ki te whakatöpü mätou i ö mätou
pükenga me ö mätou möhiotanga kei a mätou tonu te
oranga e hiahiatia ana. Ko te whänau tëtahi wähanga o
te röpü, tae noa ki a mätou o GSE me ërä atu o ngä pokapu. 
He rerekë ö mätou tirohanga, heoi anö, kotahi tonu te
whakaaro. Arä, ko te tamaiti.”

Ko tëtahi wähanga o te aromatawai a Hineuru, ko te mahi
tahi atu ki te tamaiti me te whakamätau i ëtahi rautaki,
kia kitea ai kö ëhea ö ënei ka tino äwhina atu i te tamaiti,
hei whakawhanake i öna akoranga. Whakaatu ai a Hineuru
i öna kitenga ki te whänau me ngä kaiako kia nui atu ai
ö rätou möhio mö te whanonga o te tamaiti, ä, ka mäia
ake i roto i ngä mahi manaaki, i te käinga me te pütahi
mätauranga köhungahunga. Mä te mahi tahi, ka oti i a
rätou he whakaritenga ako mö te tamaiti, ä, kei tënei hoki
ëtahi rautaki kua äta whakamätautia. 

Ko tä Hineuru: “Ko te nuinga o ngä tamariki ka
whakamöhiotia mai ki a au, e whakapöraruraru ana ö rätou
whanonga i ö rätou whaea me ö rätou kaiako. Engari, i te
nuinga o te wä, e tohu kë ana te whanonga o te tamaiti,
e raruraru ana ia. Ko täku mahi, ko te tühura i ëtahi o ngä
ähuatanga ako (o te tamaiti) e whakamäharahara nei i a
rätou. He rite ki te wetewete i tëtahi pirikoko. He rawe ki
a au mä rätou anö au e ärahi haere, ko rätou hoki ngä
tängata e tino möhio ana ki te tamaiti.”

Ka mahi hoki a Hineuru i te taha o te whänau o te tamaiti
me ngä kaiako, kia pai tonu ai ngä taiao o te tamaiti, otirä,
kia noho ai hei taiao whakawhanake i ngä akoranga o te
tamaiti.

Ëtahi atu körero mö ngä ratonga
mätauranga motuhake
Ki te hiahia koe i ëtahi atu möhiohio mö ngä ratonga
mätauranga motuhake, arä, ngä pütea mätauranga
motuhake, ngä mahi o te pünaha mö te tamariki mai
i te whänautanga ki te mutunga o te kura tuarua —
pänuitia te pukapuka: Special Education Services.
Ki te hiahia koe i tëtahi kape o tënei pukapuka, ëtahi
atu möhiohio ränei, waea atu ki tö tari GSE ä-rohe
(kei raro nei ngä taipitopito whakapä).

Kei te pae whakaata o Te Tähuhu o te Mätauranga:
www.minedu.govt.nz ëtahi atu möhiohio mö te
mätauranga motuhake.

Ngä taipitopito whakapä ki Te Tohu
Umanga Mätauranga (GSE) o Te Tähuhu
o te Mätauranga
Whakarato ai a GSE i ëtahi ratonga mätauranga
motuhake mö te tamariki mai i te whänautanga mai
ki te ono tau (ngä ratonga wawao wawe). Whakarato
ai hoki, a GSE i ëtahi ratonga mö te tamariki me te
taiohi o ngä kura tuatahi me ngä kura tuarua, e whiwhi
matea mätauranga motuhake ana. 

Ka mahi hoki a Hineuru i te taha o te whänau o te tamaiti
me ngä kaiako, kia pai tonu ai ngä taiao o te tamaiti, otirä,
kia noho ai hei taiao whakawhanake i ngä akoranga o te
tamaiti.

Ëtahi atu körero mö ngä ratonga
mätauranga motuhake
Ki te hiahia koe i ëtahi atu möhiohio mö ngä ratonga
mätauranga motuhake, arä, ngä pütea mätauranga
motuhake, ngä mahi o te pünaha mö te tamariki mai
i te whänautanga ki te mutunga o te kura tuarua —
pänuitia te pukapuka: Special Education Services.
Ki te hiahia koe i tëtahi kape o tënei pukapuka, ëtahi
atu möhiohio ränei, waea atu ki tö tari GSE ä-rohe
(kei raro nei ngä taipitopito whakapä).

Kei te pae whakaata o Te Tähuhu o te Mätauranga:
www.minedu.govt.nz ëtahi atu möhiohio mö te
mätauranga motuhake.

Ngä taipitopito whakapä ki Te Tohu
Umanga Mätauranga (GSE) o Te Tähuhu
o te Mätauranga
Whakarato ai a GSE i ëtahi ratonga mätauranga
motuhake mö te tamariki mai i te whänautanga mai
ki te ono tau (ngä ratonga wawao wawe). Whakarato
ai hoki, a GSE i ëtahi ratonga mö te tamariki me te
taiohi o ngä kura tuatahi me ngä kura tuarua, e whiwhi
matea mätauranga motuhake ana. 

 

Tai Tokerau District Office
Ministry of Education, Special Education (GSE)
10 Awaroa River Road
P O Box 911
Whangarei
Waea: 0-9-436-8900

Northwest District Office
Ministry of Education, Special Education (GSE)
129-155 Hurstmere Road
P O Box 33 137
Takapuna
Auckland
Waea: 0-9-487 -1100

Manukau District Office
Ministry of Education, Special Education (GSE)
492 Great South Road
P O Box 22 420
Otahuhu
Auckland
Waea: 0-9-270-4489

Auckland District Office
Ministry of Education, Special Education (GSE)
Level 2, Building 740
Tamaki Campus
Auckland University
Cnr Merton & Morrin Roads
P O  Box 18 440
Glen Innes
Auckland
Waea:  0-9-574-3800


